
Publikimi i Progres Raportit 2015
té Komisionit Evropian pér Shqipériné

Komisioni Evropian ka publikuar Progres Raportin 2015 pér Shqipériné pér
pérmbushjen e prioriteteve kyce dhe detyrimeve té tjera qé Shqipéria ka né
procesin e integrimit evropian.

Duke vlerésuar ecuriné e vendit né shérbimet financiare, né kapitullin e 9-t&,
fagja 38, raporti vieréson amendimet e béra né Ligjin pérAutoritetin e
Mbikéqyrjes Financiare dhe punén e béré nga Autoriteti pér té rritur kapacitetet
e tij institucionale. Pé&r tregun e sigurimeve, Progres Raporti citon miratimin e
rregulloreve nga AMF pér parimet e pérgjegjshmérisé, sistemet e kontrollit t&
rrezikut dhe kérkesave té likuiditetit.

Pér tregun e letrave me vleré dhe fondeve té investimeve, raporti vleréson
rritien e vazhdueshme té tyre edhe gjaté vitit 2014. N& veganti citohet aprovimi
i rregulloreve pér administrimin e likuiditetit né fondet e investimeve dhe marrja
e masave pér parandalimin e pastrimit t& parave dhe financimit t& terrorizmit.

VESHTRIM MBI TREGJET

Zhvillimet e Tregut t& Sigurimeve né Shqipéri
pér periudhén janar-tetor 2015

Tregu i sigurimeve u rrit me 16.87% gjaté periudhés janar-tetor 2015. Vlera e
primeve té shkruara bruto né kété periudhé arriti rreth 11.11 miliardé leké. Kjo u
shogérua me rritje t& numrit t& policave té sigurimit me 6.56% duke arritur né
898,798 polica.

Njé tjetér tregues i ecurisé sé tregut, démet e paguara bruto, né total, regjistruan
njé rritie me 19.64% né krahasim me periudhén janar-tetor 2014. Pjesa mé e
madhe e démeve té paguara bruto i pérket sigurimit motorik me rreth 1.66 miliardé
lek&, apo 62.87% té totalit t& démeve té& paguara bruto.

Sigurimi i Jo-Jetés

Sigurimi i Jo-Jetés u rrit me 19.55% gjaté periudhés janar-tetor 2015, krahasuar
kjo me periudhén janar-tetor 2014.

Sigurimi i detyrueshém motorik

Primet e sigurimit t& detyruesh&m motorik vlerésohet té kené arritur vlerén rreth
6.79 miliardé leké gjaté periudhés janar-tetor 2015, duke shénuar njé rritje prej
21.02% krahasuar me té njéjtén periudhé té vitit t& kaluar.

Sigurimi i detyrueshém motorik gjaté periudhés raportuese pérbén 61.21% té
tregut té sigurimeve.

Klasa té tjera né sigurimet e Jo-Jetés
Ndér klasat e tjera kryesore té sigurimit t& Jo-Jetés vecohen:
- Zjarri, forcat e natyrés dhe démtime té tjera né proné, té cilat zuné 13.87% té
tregut t& Jo-Jetés;

- Sigurimi i aksidenteve, sigurimi i shéndetit dhe sigurimi i pérgjegjésive té
pérgjithshme, té cilat s& bashku zuné 13.15% té tregut t& Jo-Jetés.

Sigurimi i Jetés

Primet e shkruara bruto né sigurimin e Jetés u ulén me 8.66% krahasuar me
periudhén janar-tetor té vitit 2014. Pjesa mé e madhe e primeve té shkruara
bruto i pérket sigurimit “Jeté debitori” e cila pérbén 66.07% té sigurimit t& Jetés.

Ndarja e tregut té€ sigurimeve, janar-tetor 2015

Grafiku mé poshté paraget ndarjen e volumit total t& primeve té shkruara bruto
sipas grupeve kryesore.

Proné dhe té tjera Jeté dhe shéndet
18.86% 15.64%

Motorike 65.49%

Zhvillimet e Tregut t& Pensioneve Private Vullnetare,
30 shtator 2015

Gjaté néntémujorit té vitit 2015, né tregun e pensioneve private vullnetare ushtruan
aktivitetin e tyre tre fonde pensioni. Analiza e t& dhénave pér tregun e pensioneve
private vullnetare mé 30.09.2015 tregon njé total asetesh neto prej 837.09 milioné
leké dhe me njé rritie prej afro 207.95 milioné leké (33.05%) krahasuar me fundin e
vitit 2014. E shprehur né euro, totali i aseteve neto éshté 6.01 milioné euro.

Numri i anétaréve né fondet e pensioneve, mé 30.09.2015 ishte 11,227 anétaré duke
shénuar rritje prej 32.22% krahasuar me fundin e vitit 2014.

Tregues té fondeve té pensioneve, 30 shtator 2015

Pérshkrimi Viera (min. leké) Ndryshimi (Né %)
31.12.'14 30.09.'15 31.12.'14-30.09.'15
Asetet neto t&8 FP 629,15 837.09 33.05

Asetet neto dhe numri i anétaréve sipas fondeve té pensioneve,
30 shtator 2015

Fond Pensioni Numrii anétaréve né FP Asete Neto (min. leké)
SIGAL 5.139 414.68
RAIFFEISEN 2.559 302.25
SiCRED PENSION 3.529 120.16
TOTAL 11.227 837.09

Ndarja e tregut sipas numrit t& anétaréve né fondet e pensioneve

SiCRED
Pensions
31.43%

Raiffeisen
22.79%

Sigal
45.77%

Ndarja e tregut sipas vlerés sé aseteve neto té€ fondeve té pensioneve

SiCRED
Pensions 14.35%

Sigal
49.54%

Raiffeisen
36.11%

ZHVILLIME TE TJERA

Tryezé e rrumbullakét me temé “Mbéshtetja e bashképunimit

rajonal pér mbikéqyrjen ndérkufitare dhe té& grupeve né sigurime’

Gjaté zhvillimit té tryezés sé rrumbullakét me temé “Mbéshtetja e
bashképunimit rajonal pér mbikéqyrjen ndérkufitare dhe té grupeve né sigurime”

Né datat 24-25 néntor 2015 Autoriteti i Mbikéqyrjes Financiare organizoi tryezén e
rmumbullakét “Mbéshtetja e bashképunimit rajonal pér mbikéqyrjen ndérkufitare dhe té
grupeve né sigurime”. Aktiviteti u organizua né bashké&punim me Trupén Vullnetare té
Shérbimeve Financiare t€& USAID. Pjesémarrés né kété aktivitet ishin pérfagésues té
autoriteteve homologe, mbikéqyrése té sektorit t& sigurimeve nga vendet e Evropés
Juglindore, si Magedonia, Kosova, Mali i Zi, Republika Serbe e Bosnje-Hercegovinés dhe
Sllovenia. Takimi u pérshéndet nga Z. Peter Braumidiller, Drejtor Ekzekutiv né FMA Austri,
pérgjegjés pér mbikéqgyrien e shogérive té sigurimit dhe fondeve t& pensionit, nj¢herésh
Drejtor i Komitetit t& Buxhetit t& Shogatés Ndérkombétare t&€ Mbikéqyrésve né Sigurime
(Intemational Organisation of Insurance Supervisors, IAIS). Né tryezén e rrumbullakét
pérshéndetén edhe Z. Sergei Simoniti, President i Késhillit t&¢ Ekspertéve dhe Drejtor i
Agjencisé sé Mbikéqyrjes sé Sigurimeve né Slloveni dhe Z. Klime Poposki, President i
Késhillit t& Ekspertéve né Agjenciné e Mbikéqyrjies sé Sigurimeve né Magedoni.

Né fjalén e saj pérshéndetése, Drejtorja e Pérgjithshme Ekzekutive e AMF-sé,

Znj. Enkeleda Shehi, theksoi réndésiné e forcimit t& bashképunimit midis
rregullatoréve né rajon pér tregun e sigurimeve. Znj. Shehi theksoi se autoritetet
rregullatore kané nevojé té kuptojné mé shumé tregjet e rajonit dhe té fillojné té
mendojné mé gjeré pér harmonizimin e mekanizmave pér mbikéqyrjen e grupeve,
né pérputhje me Parimet Bazé té& Mbikéqyrjes dhe praktikat ndérkombétare, si
edhe té kené njé kuptim té pérbashkét mbi zbatimin e standardeve ndérkombétare.

Z. Peter Braumuller e konsideroi bashképunimin rajonal pér mbikéqyrjen né
sigurime si njé ¢éshtje shumé té réndésishme duke nénvizuar faktin se rreth 35% e
primeve té shkruara bruto t& kompanive austriake realizohen né vendet jashté
Austrisé. Ai vlerésoi sidomos punén e kolegjeve mbikéqyrése, inspektimet e
pérbashkéta dhe mbledhjet teknike né forcimin e bashképunimit rajonal. Kuadri
ligjor &shté i réndésishém, theksoi z. Braumdller, po aq sa edhe bashk&punimi midis
stafeve dhe rritja e njohurive, besimit dhe pérkushtimit pér bashk&punimin rajonal.

Z. Sergei Simoniti, theksoi interesin gé kané pasur gjithnjé grupet sllovene té sigurimeve
pér tregun shqiptar. Edhe kjo pjesémarrje né kété aktivitet i shérben njohjes dhe
vlerésimit mé tej t& tendencave té zhvillimit t& tregut shqiptar té sigurimeve.

Duke pérshéndetur tryezén e rrumbullakét, Z. Klime Poposki, evidentoi se nga 15
shoqéri gé funksionojné né tregun e sigurimeve né Magedoni, 10 prej tyre kané
kapital t& pérbashkét, austriak, shqgiptar dhe slloven dhe realizojné sé& bashku rreth
80% té primeve té shkruara bruto. Ai vlerésoi shumé bashképunimin me AMF-né
népérmjet inspektimeve té pérbashkéta té realizuara nga té dy autoritet mbiké&qyrése

té Shqipérisé dhe Magedonisé. f

Ish komisionerja e Autoritetit t&¢ Mbikéqyrjes s€ Bankave dhe Sigurimeve té shtetit té
New Jersey, SHBA, me pérvojé té gjaté né tregun e sigurimeve, Znj. Holly Bakke,
prezantoi praktikat mé t& mira lidhur me mbikéqyrjen e grupeve dhe até ndérkufitare,
si edhe disa prej ndryshimeve mé té fundit né Parimet Bazé té Sigurimeve (ICP).
Gjaté aktivitetit, eksperté té secilit nga vendet dhané pérvojat e vendit té tyre lidhur
me zbatimin e ICP-ve pér mbikéqyrjen e grupeve.

Né kété tryezé u diskutuan mundésité pér koordinimin e strategjive rajonale lidhur
me disa problematika né mbikéqyrjen né sigurime si licencimi, regjimi i aftésisé
paguese, shkémbimi i t& dhénave, kujdesi pér t& dhénat konfidenciale, kérkesat pér
mbiké&qyrjen e grupeve dhe até ndérkufitare, si dhe roli i kolegjeve t& mbikéqyrjes.

Né pérfundim u ra dakord pér zhvillimin e njé kuadri t& pérbashkét pune pér
thellimin mé tej t& bashké&punimit rajonal.

Mbledhja e pérgjithshme vjetore e Shoqatés
Ndérkombétare t&€ Mbikéqyrésve té Sigurimeve

Shogata Ndérkombétare e Mbikéqyrésve té Sigurimeve (lAIS) zhvilloi gjaté
periudhés 9-13 néntor 2015, né Marakesh, Marok, Mbledhjen e Pérgjithshme
Vjetore, si dhe mbledhjet e komiteteve té saj. Pjesémarrés né kéto aktivitete ishin
mbi 600 pérfagésues nga autoritetet mbikéqyrése té sigurimeve, shoqérité e
sigurimeve, eksperté dhe zyrtaré té larté té organizatave ndérkombétare.

E themeluar gé né vitin 1994, 1AIS pérfagéson rregullatorét dhe mbikéqyrésit e
sigurimeve prej mé shumé se 200 juridiksione, né 140 vende té botés, ku dhe
Autoriteti i Mbikéqyrjes Financiare éshté anétar me té drejta té plota dhe
pérfagésohet né vazhdimési, né nivel té larté.

Ndér diskutimet kryesore t& Mbledhjes sé Pérgjithshme Vjetore - 2015 ishin:
» Praktikat e mbikéqyrjes, mjetet dhe metodat né mbikéqyrje;
» Standardet globale té kapitalit né sigurime;
» Roli i rregullatoréve né raportin midis zhvillimit té tregut dhe mbikéqyrjes sé tij;
» Pérgatitja e rregullatoréve pér ndryshimet gé lidhen me kérkesén
konsumatore dhe risité teknologjike;
» Rreziku kibernetik — sfidat pér rregullatorét dhe siguruesit.

Gjaté mbledhjeve té komiteteve u finalizuan mjaft projekte dhe u miratuan dokumente
teknike dhe strategjike duke pérfshiré edhe rishikimin e Parimeve Bazé té Sigurimeve
(IAIS Insurance Core Principles, ICPs). Kéto ndryshime nisén pas pérfundimit t&
procesit t€ vetévlerésimit me ICP-té& nga vendet anétare té IAIS. Rishikimi i ICP-ve
merr parasysh edhe zhvillimet e fundit né mbik&qyrjen e grupeve, geverisjen e
shoqérive dhe administrimin e rrezikut, si dhe parimet, standardet dhe udhézimet e
|Eéshuara nga organizma té tjeré hartues té standardeve ndérkombétare.

Ndér ICP e rishikuara ishin:
» ICP 4 (Licencimi);
» ICP 5 (Pérshtatshméria e personave);
» ICP 7 (Qeverisja e Shoqgérive);
» ICP 8 (Administrimi i Rrezikut dhe Kontrollet e Brendshme);
» ICP 23 (Mbikéqyrja e grupeve);
» ICP 25 (Bashké&punimi dhe koordinimi midis rregullatoréve).

amf ePeriodik | 6



Ndér dokumentet teknike té rishikuara né kéto takime ishin:

»  Kérkesat pér kapacitet shtesé pér pérballimin e humbjeve
(pér institucionet e réndésishme pér sistemin financiar global);

»  Rregullimi dhe mbikéqyrja e shogérive té sigurimit t& mbyllura (ang. captives);
»  Rreziku i sjelljes sé biznesit dhe administrimi i tij;

»  Sjellja e biznesit né pérfshirjen financiare dhe mikrosigurime;

»  Rregullimi dhe mbikéqyrja e mikrotakaful, etj.

Takimi i pérbashkét midis AMF-sé dhe autoriteteve
mbikéqyrése té Austrisé dhe Sllovenisé

Drejtorja e Pérgjithshme Ekzekutive e AMF-sé dhe pérfagésues
té autoriteteve mbikéqyrése té Austrisé dhe Sllovenisé gjaté takimit

Né vijim t& bashké&punimit pér ¢céshtjet e mbikéqyrjes sé tregut t& sigurimeve Autoriteti i

Mbikéqyrjes Financiare organizoi né datat 24-25 néntor 2015 né Tirané, takime me
pérfagésues té€ Autoritetit t& Tregjeve Financiare té Austrisé (FMA) dhe Agjencisé sé
Mbikéqgyrjes sé Sigurimeve té Sllovenisé (ISO). Delegacioni nga FMA e Austrisé
kryesohej nga Z. Peter Braumdller, Drejtor Ekzekutiv né FMA, pérgjegjés pér mbikéqyrjen
e shoqgérive té sigurimit dhe fondeve t€ pensionit, njgherésh Drejtor i Komitetit t& Buxhetit
té Shogatés Ndérkombétare t& Mbikéqyrésve né Sigurime (IAIS). Delegacioni nga I1SO
kryesohej nga Z. Sergej Simoniti, President i K&shillit t& Ekspertéve njékohésisht Drejtor i
Agjencisé sé Mbikéqyrjes sé Sigurimeve té Sllovenisé.

Takimi u pérgendrua né zhvillimet kryesore né tregjet e sigurimeve té Austrisé,
Sllovenisé dhe Shqipérisé gjaté vitit 2015, sidomos té shogérive austriake té
pranishme né Shqipéri dhe né rajon, masat mbikéqyrése dhe pérshkallézimi i tyre,
¢éshtjet e ekuivalencés lidhur me trajtimin e t& dhénave qé pérbéjné sekret
profesional né kuadér t& EIOPA-s (Autoriteti Evropian i Sigurimeve dhe Pensioneve),
mbéshtetja pér gendrén e edukimit t& ngritur prané AMF-sg, forcimi i bashké&punimit,
duke pérfshiré edhe tregun e pensioneve private vullnetare, si dhe forcimi i
bashké&punimit rajonal pér t& pérmirésuar praktikat e mbikéqyrjes dhe pér t'u
harmonizuar me standardet ndérkombétare t€& mbikéqyrjes.

Ky takim u mbajt né kuadér té& njé pérpjekjeje rajonale té iniciuar nga autoritetet
mbikéqyrése té Austrisé dhe Sllovenisé pér té rritur vémendjen dhe harmonizuar
praktikat e autoriteteve rregullatore té rajonit t& Ballkanit Peréndimor né ¢éshtjet e
mbikéqyrjes dhe rregullimit t& sjellies né treg t& operatoréve té tregut té€ sigurimeve.
Nga diskutimet u theksua se trajtimi i ¢éshtjeve té sjellies né treg éshté i réndésishém
pér kuadrin e mbikéqyrjes me bazé rreziku, né tregun e sigurimeve, por edhe né tregjet
e tjera financiare. AMF shprehu gatishmériné pér t& gené pjesé e késaj pérpjekjeje.

Takimi i pérbashkét midis AMF-sé dhe Agjencisé sé
Mbikéqyrjes sé Sigurimeve t&€ Magedonisé

Né vijim té bashké&punimit pér ¢céshtjet e mbikéqyrjes sé tregut té sigurimeve Autoriteti
i Mbikéqyrjes Financiare organizoi né datén 25 néntor 2015 né Tirané, njé takim me
pérfagésues té Agjencisé sé Mbikéqyrjes sé Sigurimeve t&€ Magedonisé. Delegacioni
nga Maqgedonia kryesohej nga Z. Klime Poposki, President i Késhillit t& Ekspertéve.

Takimi u pérgendrua né zhvillimet kryesore né tregjet e sigurimeve té Shqipérisé
dhe Maqgedonisé dhe sidomos té shogérive gé e shtrijné aktivitetin e tyre né té dy
vendet. Ndér ¢éshtjet e diskutuara ishin masat mbikéqyrése dhe pérshkallézimi i
tyre, realizimi i inspektimeve té& pérbashkéta, forcimi i bashképunimit rajonal pér té
pérmirésuar praktikat e mbikéqyrjes dhe pér t'i harmonizuar ato me standardet
ndérkombétare t& mbikéqyrjes.

Ky takim u mbajt né kuadér té njé pérpjekjeje rajonale té bashképunimit edhe me
autoritetet mbikéqyrése té Austrisé dhe té Sllovenisé pér té rritur vémendjen dhe
harmonizuar praktikat e autoriteteve rregullatore té rajonit t& Ballkanit Peréndimor
né céshtjet e mbikéqyrjes dhe rregullimit té sjelljes né treg té operatoréve té tregut
té sigurimeve.

Workshop “Bashképunimi me Institucionet
Ndérkombétare Financiare”

Instituti pér Studimet Ndérkombétare dhe té Zhvillimit i Zvicrés organizoi né datat 2-6
néntor 2015 né Gjenevé, workshopin me temé “Bashké&punimi me Institucionet
Ndérkombétare Financiare”. Qéllimi i kétij workshopi ishte qartésimi i detajuar i
ményrave té bashkéveprimit me institucionet financiare ndérkombétare si Fondi
Monetar Ndérkombétar dhe Banka Botérore. Pjesémarrés né kété takim ishin
ekzekutivé té larté nga autoritetet rregullatore té tregjeve financiare nga vende té
ndryshme té botés, té cilét né vendet e tyre jané té pérfshiré né dialog bashképunues
me institucionet financiare ndérkombétare.

Gjaté workshopit u prezantuan ¢éshtje kryesore makroekonomike dhe u analizuan
treguesit kryesore ekonomiké e financiaré t&€ vendeve pjesémarrése. Autoriteti i
Mbikéqgyrjes Financiare u prezantua nga Néndrejtorja Ekzekutive e AMF-sé, e cila
prezantoi gjetjet dhe rekomandimet e dy programeve vlerésuese té sektorit financiar
(Financial Sector Assessment Program, FSAP) té kryera né Shqipéri né vitin 2006
dhe 2013. Né prezantim u pasqyruan se si rekomandimet e FSAP 2013 né Shqipéri
kané mbéshtetur né hartimin dhe aprovimin e kuadrit ligjor rregullues.
Rekomandimet e FSAP 2013, si bashképunim i Fondit Monetar Ndérkombétar dhe
Bankés Botérore, né Shqipéri u fokusuan né fugizimin e kapaciteteve t& AMF-sé pér
té tre tregjet nén mbikéqyrje:

» Nevojén pér adoptimin e mbikéqyrjes mé fokus risku sidomos né tregun e
sigurimeve;

» Promovimin dhe zgjerimin e métejshém té tregut té€ pensioneve private
vullnetare; si dhe

» Fugizimin e kérkesés pér menaxhimin e likuiditeteve, vlerésimin e aseteve
dhe mbrojtjen e investitoréve té fondeve té investimeve.

Gjaté workshopit, pjesémarrésit simuluan njé ushtrim praktik t& negocimit me institucionet
ndérkombétare, duke u ndaré né grupe pune dhe duke u vendosur né role t& ndryshme
gjaté proceseve té negocimit. Né pérfundim t& workshopit, pjesémarrésit diskutuan dhe
ndané pérvojat e vendeve té tyre gjaté negociatave me institucionet ndérkombétare.

Trajnimi i 21-t€ ndérkombétar mbi zhvillimin dhe
mbikéqyrjen e tregut té letrave me vleré

Komisioni i KEmbimit t& Letrave me Vleré (Securities Exchange Commission) SEC,
zhvilloi gjaté periudhé&s 2-6 néntor, né Washington, SHBA, trajnimin e 21-té
ndérkombétar mbi zhvillimin dhe mbikéqyrjen e tregut té letrave me vieré. Né kété
trajnim merrnin pjesé pérfagésues nga 54 autoritete t€ ndryshme rregullatore. Temat
e trajtura nga lektorét u zhvilluan si né aspektin teorik, duke shpjeguar konceptet
dhe arsyetimet logjike, si dhe duke i lidhur ato me trajtimin e rasteve specifike.

Temat kryesore gé u trajtuan lidheshin me:

» Hetimet dhe ndjekjet penale mbi tregtiné e brendshme — raste studimore.
Pikat kryesore té késaj teme kishin t& bénin me ligjin né SHBA mbi tregtiné e
brendshme, njohjen e ligjit mbi letrat me vlerg, teoriné e shpérdorimit t& informacionit,
si dhe studimi i rastit t& Raj Rajaratnam, themeluesit té€ fondit Galleon Group LLP, i
cili u arrestua né vitin 2009 nga FBI, si rasti mé i madh né historiné e mashtrimit té
tregtisé sé& brendshme;

» Prezantimi i rasteve té letrave me vleré né gjykaté. Kjo temé prezantoi
procedurén administrave dhe gjygésore té trajtimit té rasteve t& mashtrimeve té
letrave me vleré. Gjithashtu, u prezantuan disa raste konkrete té trajtuara nga
gjykata, midis tyre rasti i Fabrice Tourre, i cili mashtroi né Bursén e Wall Street né
shumén rreth 1 miliard dollaré;

» Hetimet e kryera mbi mashtrimet financiare gé pérfshijné kompanité publike,
dhe ményra e organizimit té Autoritetit Rregullator t€ Industrisé Financiare. Né kété
temé u vu theksi tek efekti gé ka mashtrimi financiar né zhvillimin ekonomik té vendit
si dhe cilat jané skemat e zakonshme té mashtrimit financiar;

» Instrumentet Financiare: KEmbime & Derivatet. Né kété temé u trajtua
kuptimi i “KE€mbimit” si njé marréveshje midis dy paléve pér t& shkémbyer rreziget,
cfaré lloj rrezigesh mund té shkémbehen dhe derivatet e tyre;

»  Mijetet dhe teknikat pér t€ zbuluar dhe hetuar mashtrimet dhe abuzimet e fondeve.
Kjo temé u trajtua né formén e njé seminari bashkéveprues ku ¢do vend ndan me
pjesémarrésit mjetet dhe teknikat ligjore t€ tyre pér zbulimin dhe hetimin e mashtrimeve.

Ky seminar trajnues, krahas dhénies sé aspekteve teorike dhe informacioneve me
raste specifike, i shérbeu edhe krijimit t& njé rrjeti bashképunimi midis pjesémarrésve té
tij, pér t& shkémbyer informacione dhe praktikat mé t€ mira té secilit autoritet rregullator.

LAJMET NGA RAJONI

BULLGARI

Sipas té dhénave statistikore té& publikuara nga Komisioni i Mbikéqyrjes Financiare
né Bullgari (FSA), gjaté néntémujorit té vitit 2015, tregu bullgar i sigurimeve u rrit
me 9.7% duke arritur shifrén 722.5 milioné euro. Tregu i sigurimit t€ Jetés arriti njé
total prej 152.5 milioné euro ose 22% mé shumé sesa vitin e kaluar. Kjo lidhej mé
shumé me rritjet né segmentet tradicionale (me 17%) dhe produktet e lidhura me
skema investimi me rritje prej 113%. Ndérkohé qé sektori i sigurimit t& Jo-Jetés
gjeneroi rreth 80% té tregut total t& sigurimeve, me vleré rreth 570 milioné euro ose
6.8% mé shumé krahasuar me té njéjtén periudhé té vitit 2014.

Né sigurimin e Jo-Jetés, produktet MTPL pérfagésuan 30% té totalit t& sigurimeve. Mé
pas vinte sigurimi Kasko i cili zinte 25% dhe sigurimet e pronés, gé zinte 13.4% té tregut.

(HUNGARI IR

Sipas shifrave té publikuara nga Banka Kombétare, né nénté muajt e paré té vitit
2015, primet e shkruara bruto té siguruesve hungarezé u rritén me 2.6% né
krahasim me vitin e kaluar duke arritur né 647 miliardé HUF(monedha lokale) ose
rreth 2 miliardé euro. Primet e shkruara bruto té sigurimit t& Jetés pésuan njé rénie
prej 1.5% duke arritur né 333 miliardé HUF, ndérkohé qgé té ardhurat nga primet
pér kontratat e pérgjithshme té sigurimit u rritén me 7.3% duke arritur né vierén
314 miliardé HUF.

Né térési, vlera e démeve té€ paguara arriti njé total prej 398 miliardé HUF, ose
rreth 1.3 miliardé euro, duke shénuar njé rritje prej 5.3% né krahasim me vitin e
kaluar. Nga kéto déme 265 miliardé HUF ishin déme té paguara pér sigurimin e O

Jetés dhe 132 miliardé HUF ishin déme té& paguara pér sigurimin Jo-Jetés.

CKOSOVE |

Sipas té dhénave nga Banka Qendrore e Kosovés, né tremujorin e treté té vitit 2015,

siguruesit kosovaré, né sigurimin e Jo-Jetés, raportuan njé rénie té lehté né volumin O
e primeve té shkruara bruto, prej 0.27%, né krahasim me vitin e kaluar, duke arritur

né 61.03 milioné euro. DEmet e paguara nga siguruesit vendas pér kété periudhé u (}
rritén né ményré té ndjeshme me 17.54% né krahasim me vitin e kaluar, duke arritur
né 23.07 milioné euro.

Né térési, primet MTPL pérfagésuan rreth 70% té totalit t& primeve té shkruara bruto,
nga té cilat 55% e pérbénin policat e pérgjegjésisé ndaj paléve té treta dhe policat
kufitare me rreth 15%. Sigurimet e tjera vullnetare pérfagésuan rreth 30% té té gjithé
tregut.

Né periudhén e analizuar, numri total i policave té shitura nga kompanité e sigurimit
té Jo-Jetés u llogarit né 784.86 mijé, krahasuar me 765.71 mijé polica gjaté muajve
janar-shtator 2014.

VAL ZI

Sipas shifrave paraprake té publikuara né fagen zyrtare online t€ Agjencisé sé
Mbikéqyrjes sé Sigurimeve né Malin e Zi, shoqérité e sigurimit, gjaté muajve
janar-shtator 2015, raportuan njé vleré té primeve té shkruara bruto prej 57.3
milioné euro. Kjo shpreh njé rritje prej 6.3% mé shumé sesa vitin e kaluar. Primet e
sigurimit t& Jo-Jetés arritén njé total prej 48.5 milioné euro, duke u rritur me 6.9%
krahasuar me vitin e kaluar. Sigurimet e Jetés realizuan njé volum té primeve prej
8.8 milioné euro, ose 4% mé shumé sesa vitin e kaluar.

Né periudhén e analizuar, vlera e démeve té paguara nga siguruesit u ul me 2%
duke arritur né 21.2 milioné euro, nga té cilat mé shumé se 18 milioné euro i
takonin 8 klasave té Jo-Jetés.

Krahasuar me té njéjté periudhé té vitit 2014, gjaté muajve janar-shtator 2015,
siguruesit e Malit t& Zi 1éshuan rreth 51,000 polica mé shumé duke arritur njé total
prej 373,236 policash sigurimi. Kjo pér shkak té rritieve té raportuara mé shumé né
sigurimin MTPL, shéndet né udhétim dhe aksidente.

Né té njéjtén kohé, njémbédhjeté siguruesit vendas shlyen né periudhén e
analizuar rreth 27,062 déme, kundrejt 24,615 né té njéjtén periudhé té vitit 2014.
Nga démet e paguara rreth 8,800 lidheshin me kontratat e sigurimit pér aksidente,
8,100 ishin pér TPL pér mjetet motorike, 2,800 déme u paguan né kontratat e
shéndetit, 2,300 déme u paguan né sigurimin Kasko, 2,000 déme u paguan né
sigurimin e Jetés dhe 1,800 déme u paguan né sigurimin e pronés.

(TURQL

Sipas publikimeve né fagen zyrtare online t&€ Shoqatés sé Sigurimeve té Turqisé,
sektori turk i sigurimeve, né fund t&€ muaijit shtator té vitit 2015, arriti njé total prej 22
miliardé TRY (monedha lokale) ose rreth 6.5 miliardé euro. Kjo pérfagéson njé
rritje nominale prej 16.1% né krahasim me vitin e kaluar.

Teté nénklasa kryesore, gé gjenerojné sé bashku mé shumé se 95% té tregut té
sigurimeve né total, raportuan rritje té larta. Késhtu sigurimi i Jetés u rrit me 12.6%,

sigurimi nga aksidentet u rrit me 12.7%, sigurimi nga sémundja dhe shéndeti u O—
rrit me 17.3%, sigurimi Kasko pér mjetet motorike u rrit me 8.6%, sigurimi nga
zjarri dhe rreziqe té tjera u rrit me 13%, sigurimi i démeve té tjera né proné u rrit me

24%, pérgjegjésia pér mjetet motorike u rrit 20.2%. O

Vlera e démeve té& paguara nga siguruesit vendas u rrit me 15.3% né krahasim me
vitin e kaluar duke arritur né 11.2 miliardé TRY ose rreth 3.3 miliardé euro, nga té
cilat rreth 50% lidheshin me sigurimin e mjeteve motorike dhe mé shumé se 15% me
linjat e sigurimit té& pronés.

EDUKIMI  KONSUMATORIT

“E ardhmja e tregjeve té kapitalit né ekonominé dixhitale”

Fjala e mbajtur nga Greg Medcraft, Kryetar i Komisionit té Letrave me Vleré dhe Investimeve té
Australisé (Australian Securities and Investments Commission) me studenté dhe pedagogé né
Universitetin Carnegie Mellon né Adelaide, Australia, 16 shtator 2015. Z. Greg Medcraft Eshté gjithashtu
edhe Kryetar i Bordit t& Organizatés Ndérkombétare té Komisioneve té Letrave me Vleré (I0OSCQO) e cila
mbledh sé bashku rregullatoré té trequt nga mé shumé se 120 juridiksione, té cilat pérfagésojné mbi
90% té vlerés sé tregjeve té kapitalit né boté.

NEé fjalén e tij ai flet specifikisht pér tre ¢éshtje: (i) Disa nga ndryshimet qé sjellin teknologjité dixhitale né
modelet ekzistuese té biznesit; (ii) Mundésiné qé kéto zhvillime kané pér tregjet kapitale ashtu sig i
njohim ato, duke ju referuar né ményré té veganté emergjencés sé teknologjisé sé bazés sé té
dhénave; (iij) Ményrén se si mund té€ pérgjigjen rregullatorét.

(Pjesa Il. Marré me shkurtime)

(vijon nga numri i kaluar)
Potenciali qé kané kéto zhvillime pér tregjet e kapitalit

Pér t& ndihmuar gé té kuptoni se ¢faré do té thoté kjo sfidé pér ne, dua té flas né
ményré mé té detajuar pér teknologjiné blockchain (zinxhir i bazés sé té€ dhénave).
Kjo teknologji — nése do té pérparojé ashtu si¢c e mendoj uné — ka potencialin qé té
ndryshojé né ményré themelore tregjet tona dhe sistemin toné financiar.

Cfaré éshté teknologjia blockchain?

Ndoshta ju keni dégjuar pér bitcoin — monedhén dixhitale. Blockchain éshté
algoritmi ku bazohet bitcoin, i cili lejon gé ai té tregtohet pa njé libér té& centralizuar
llogarish. N& terma bazé, &shté njé libér elektronik llogarish pér ngjarjet dixhitale —
njé libér gé “shpérndahet” ose ndahet ndérmjet shumé paléve té ndryshme. Ai
pérmban njé listé gjithnjé né rritje té regjistrimeve té t& dhénave.

Blockchain ka tre karakteristika kryesore:

Né rradhé té paré, éshté njé mjet pér transferimin e vlerave dhe mbajtjen e
rregjistrimeve — ¢do transaksion ose regjistrim evidentohet me njé set té dhénash
unike ose “bllok” qé i bashkélidhet njé “blockchain” gjithnjé né rritje.

Sé dyti, ai nuk pérfshin njé autoritet gendror ose palé té treté qé e mbikéqyr apo
vendos se ¢faré pérfshihet né t&. Kompjuterét qé ruajné “blockchain” jané té
decentralizuar dhe nuk kontrollohen apo zotérohen nga njé ent i vetém.

Sé treti, ¢do bllok né librin e llogarive éshté i lidhur me até paraprirés né njé
algoritém zinxhir dixhital. N& kété ményré, regjistrimi i ¢do transaksioni ekziston né
kompjuterat e ¢gdokuijt gé ka ndérvepruar me té, dhe pérditésohet pas ¢do
regjistrimi. Kopjimi i vazhduar dhe natyra e decentralizuar e bén até té sigurt.

Si mund té transformojé blockchain tregjet e kapitalit?

Uné shikoj katér arsye.

amf ePeriodik | 12



Sé pari, efikasitet dhe shpejtési. Aktualisht, kur investitorét blejné dhe shesin
detyrime (debt) apo letra me vleré (equity securities) ose béjné transaksione me
derivatet, ata pérgjithésisht mbéshteten né zgjidhjen dhe regjistrimin e sistemeve té
cilave u duhet disa dité. Ndonjéheré mund té zgjasé edhe mé shumé, aty ku tregtia
pérfshin palét ndérkufitare. Blockchain ka potencialin pér t& automatizuar té gjithé
kété proces.

Sé dyti, reduktimi i ndérmjetésimit. Blockchain automatizon besim; ai eliminon
nevojén pér ndérmijetés “té€ besuar’, si palé e treté. Né tregun tradicional, blerésit
dhe shitésit nuk mund t'i besojné automatikisht njéri-tjetrit, késhtu qé ata pérdorin
ndérmjetés pér té pasur besimin e duhur. Me blockchain, blloku i llogarive i
decentralizuar e ofron kété besim. Investitorét mund té pérballen me njéri-tjetrin
dhe me emetuesit né tregjet private né ményré té drejtpérdrejté.

Sé treti, kosto té reduktuara transaksionesh. Duke eliminuar nevojén pér té
pérdorur sisteme pagesash, regjistrimi dhe ményra té tjera t&€ ndérmjetme, ekziston
njé potencial i réndésishém pér té reduktuar kostot e transaksionit pér investitorét
dhe emetuesit.

Sé katérti, akses mé té miré né treg. Pér shkak té natyrés globale té blockchain,
tregjet globale kané potencial pér t'u béré mé lehtésisht t& aksesueshme pér
investitorét dhe emetuesit, duke e béré mé té lehté pér investitorét dhe emetuesit
gé té investojné dhe emetojné detyrime dhe letra me vleré.

Natyrisht, shfrytézimi i kétij potenciali do t& varet nga integriteti, kapaciteti dhe
stabiliteti i teknologjisé& dhe proceseve té blockchain. Ai do té varet gjithashtu nga
gatishméria e industrisé pér té investuar dhe pérdorur ményra té reja pér té shlyer
dhe regjistruar transaksionet. Megjithaté, potenciali éshté shumé i madh. Industria po
e véren kété potencial dhe po shikon ményrat sesi ajo dhe tregjet mund té pérfitojné.

Zhvillimet e Blockchain
Mé lejoni t& pérmend katér hapésira ku eksplorohen pérfitimet e blockchain:

E para, né tregtiné e aksioneve, kredive dhe derivateve. Njé seri iniciativash po
shikojné mundésiné e shfrytézimit t& blockchain pér té realizuar tregtimin e derivateve
dhe letrave me vieré.

E dyta, né transaksionet e kapitaleve private. Bursa e Shteteve té Bashkuara,
NASDAQ, po eksperimenton duke pérdorur teknologjiné e blockchain si njé
ményré regjistrimi té transaksioneve té kapitaleve private. Duke vepruar késhtu,
shpresohet té sigurohet integritet i ploté, kapacitete auditimi, geverisje dhe
transferim té kapaciteteve té pronésisé.

E treta, né bonot geveritare. Njé kompani amerikane po zhvillon njé ményré pér té
pérdorur “blockchain” pér té regjistruar dhe shlyer tregtimin e bonove geveritare
afatshkurtra né njé libér llogarish.

E katérta, né transferimin e parave. Njé firmé né Meksiké ka zhvilluar njé aplikacion
gé i lejon emigrantét t& dérgojné para népérmjet blockchain drejt Meksikés dhe
pastaj ata mund té térheqin para nga ATM-té.

(Vijon né numrin e ardhshém)

